
 

Хӗл кунне ытараймасӑр 

 

Сӑрт та айлӑм, сӑрт та айлӑм… 

Ҫирӗп тыт ҫеҫ йӗлтӗре. 

Вичкӗн ҫил ӑш варкӑш майлӑ, -  

Чун хӗрет те юн вӗрет. 

 

Калаҫать юр кӑчӑр-кӑчӑр! 

Хыпарласшӑн тем ҫинчен. 

Пӑр! та пӑр! ҫӗкленчӗ пӑчӑр 

Ман умран юр айӗнчен. 

 

Тӑк-тӑк-тӑк! ӗҫлет канмасӑр 

Хырлӑхра ула такка. 

Хӗл кунне ытараймасӑр 

Эп каятӑп аякка. 

 

Е сӑрт-айлӑм, е тӳремлӗх, –  

Вӑрман ҫулӗ, чуп мала…. 

Эп кунта халь тӗрӗслем-и 

Хамӑн чӑрсӑр вӑй-хала! 

